
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ 
ՀԱՆՁՆԵԼՈՒ ՄԱՍԻՆ
 
Հիմք ընդունելով Հայաստանի Հանրապետության քաղաքացիական օրենսգրքի 685-րդ հոդվածը և «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասը` Հայաստանի Հանրապետության կառավարությունն որոշում է.
1. Հայաստանի Հանրապետության էկոնոմիկայի նախարարությանն ամրացված 2012 թվականի  արտադրության «Նիսսան X-trail» մակնիշի, 206LL60 պետհամարանիշի, JN1TANT31Z0103248 նույնականացման համարով, 6 935 206 դրամ հաշվեկշռային արժեքով ավտոմեքենան անհատույց օգտագործման իրավունքով հանձնել Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպությանը: 
2. Հայաստանի Հանրապետության էկոնոմիկայի նախարարին` սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված գույքի՝ օրենքով սահմանված կարգով անհատույց օգտագործման պայմանագրի կնքումը և տրանսպորտային միջոցի հանձնման-ընդունման աշխատանքների կատարումը` պայմանագրում սահմանելով, որ պայմանագրի նոտարական վավերացման  և սույն որոշման 1-ին կետում նշված տրանսպորտային միջոցի պետական հաշվառման հետ կապված ծախսերն իրականացվելու են «Գյուղատնտեսական ծառայությունների կենտրոն» պետական ոչ առևտրային կազմակերպության միջոցների հաշվին։



[bookmark: _GoBack]ՀԻՄՆԱՎՈՐՈՒՄ
«Անհատույց օգտագործման իրավունքով գույք հանձնելու մասին» ՀՀ կառավարության որոշման նախագծի վերաբերյալ  
	










	1. Անհրաժեշտությունը
     Արցախի Հանրապետությունում պատերազմական գործողություններով պայմանավորված զգալի չափով ավելացել են գյուղատնտեսական կենդանիների տարհանման աշխատանքները դեպի Հայաստանի Հանրապետության համայնքներ։ Գործընթացի նկատմամբ հսկողություն իրականացնելու, տարհանված կենդանիների տեղաբաշխումն, խնամքը և պահպանության աշխատանքները կանոնակարգված կազմակերպելու, ինչպես նաև «Գյուղատնտեսական կենդանիների պատվաստում» և «Բուսասանիտարական ծառայությունների մատուցում» ծրագրերի շրջանակներում առաջացած խնդիրներին տեղում լուծում տալու, մարզեր՝ այդ թվում նաև բարձր լեռնային համայնքներ այցերի քանակը ավելացնելու նպատակով անհրաժեշտ է Կազմակերպությանը հատկացնել ՀՀ էկոնոմիկայի նախարարության հաշվեկշռում հաշվառված «Նիսսան Իքս Տրայլ» մակնիշի 206 LL 60 պետհամարանիշի ավտոմեքենան։ 
2. Ընթացիկ իրավիճակը և խնդիրները
Պատերազմական գործողությունների արդյունքում Արցախի Հանրապետությունից մեծ թվով գյուղատնտեսական կենդանիներ են տարհանվել Հայաստանի Հանրապետության համայքներ, որոնց խնամքի, տեղաբաշխման, պահպանության աշխատանքների և դրան հաջորդող գործառույթների իրականացման համար անհրաժեշտ են լրացուցիչ միջոցներ, այդ թվում նաև տրանսպորտային։ Կազմակերպությունը՝  իր հաշվեկշռում ունենալով հաշվառված 24 ավտոմեքենա, չի կարողանում ապահովել տարհանված կենդանիների տեղաբաշխման, խնամքի և պահպանությանն ուղղված աշխատանքները, քանի որ հաշվեկշռում հաշվառված ավտոմեքենաներից 22-ը, որոնք արտադրվել են  շուրջ 15-30 տարի առաջ,  շահագործվում են ընդհատումներով հաճախակի ի հայտ եկող անսարքությունների պատճառով։


3. Տվյալ բնագավառում իրականացվող քաղաքականությունը


	        Օժանդակություն ցուցաբերել տրանսպորտային միջոցների վերանորոգման
 և թարմացման գործում 
4. Կարգավորման նպատակը և բնույթը
                «Գյուղատնտեսական կենդանիների պատվաստում» և «Բուսասանիտարական ծառայությունների մատուցում» ծրագրերի շրջանակներում, ինչպես նաև պատերազմական գործողությունների հետևանքով Արցախի Հանրապետությունից Հայաստանի Հանրապետություն տարհանված գյուղատնտեսական կենդանիներին համայքներում տեղաբաշխման, խնամքի, պահպանության կազմակերպման և դրանց հանրապետության գյուղատնտեսական կենդանիների հետ համատեղ վարակիչ, խիստ վտանգավոր հիվանդությունների դեմ անասնաբուժական հակահամաճարակային միջոցառումների իրականացման գործընթացում ընդգրկման և բույսերի վնասակար օրգանիզմների, մկնանման կրծողների ու մորեխների տարածվածության արեալների ճշտման նպատակով գյուղատնտեսական հողատեսքերի մշտադիտարկման (մոնիթորինգ) աշխատանքների ընթացքի նկատմամբ հսկողություն իրականացնելու, առաջացած խնդիրներին տեղում լուծում տալու համար կազմակերպությանը տրամադրել ՀՀ էկոնոմիկայի նախարարության հաշվեկշռում հաշվառված «Նիսսան Իքս Տրայլ» մակնիշի 206 LL 60 պետհամարանիշի 2012 թվականի արտադրության ավտոմեքենան մարզեր՝ այդ թվում նաև բարձր լեռնային համայնքներ այցերի քանակը ավելացնելու  նպատակով։ ։


5.Նախագծի մշակման գործընթացում ներգրավված ինստիտուտները և անձինք      
Որոշ¬ման նախագիծը մշակվել է ՀՀ էկոնոմիկայի նախարարության կողմից:
6. Ակնկալվող արդյունքը
ՀՀ էկոնոմիկայի նախարարության հաշվեկշռում հաշվառված «Նիսսան Իքս Տրայլ» մակնիշի 206 LL 60 պետհամարանիշի ավտոմեքենայի տրամադրմամբ կավելանա Կազմակերպության այցերի քանակը մարզեր՝ այդ թվում նաև բարձր լեռնային համայնքներ,  ինչպես նաև կնպաստի տարհանված կենդանիների տեղաբաշխման, խնամքի և պահպանությանն ուղղված աշխատանքների իրականացմանը:
7. Նախագծի ընդունմամբ
Պետական  բյուջեում ծախսերի ավելացում կամ նվազեցում չի նախատեսվում:

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ տարածքային կառավարման և ենթակառուցվածքների նախարարություն
	08․02․2021թ.

	
	N ՍՊ//2626-2021

	[bookmark: _Hlk57815522]Որոշման նախագծի վերաբերյալ նախարարությունն առաջարկում է՝ նախագծի 2-րդ կետի «կատարումը» բառից հետո լրացնել «՝ պայմանագրում սահմանելով, որ պայմանագրի նոտարական վավերացման  և սույն որոշման 1-ին կետում նշված տրանսպորտային միջոցի պետական հաշվառման հետ կապված ծախսերն իրականացվելու են «Գյուղատնտեսական ծառայությունների կենտրոն» պետական ոչ առևտրային կազմակերպության միջոցների հաշվին։» բառերը, իսկ «10-օրյա» արտահայտությունը փոխարինել «մեկամսյա» բառով։
	


Ընդունվել է։


	2. ՀՀ ֆինանսների նախարարություն
	09.02.2021թ.

	
	N 01/8-2/1548-2021

	Որոշման նախագծի վերաբերյալ նախարարությունն առաջարկում է՝ հստակեցնել, թե Նախագծով նախատեսված գույքի օգտագործման առաջարկվող տարբերակն արդյոք քննարկվել է հնարավոր այլընտրանքների շարքում և արդյոք գնահատվել է որպես լավագույն տարբերակ՝ գույքի օգտագործման արդյունքում ակնկալվող արդյունավետության տեսանկյունից: Հարկ է նշել, որ Նախագծի ընդունման անհրաժեշտության վերաբերյալ հիմնավորմամբ՝ Նախագծով կատարվող գործընթացը բավարար չափով հիմնավորված չէ և ընդամենը նշվում է, որ ՊՈԱԿ-ի կանոնադրական խնդիրներին տեղում լուծում տալու համար անհրաժեշտ է ՊՈԱԿ-ին հատկացնել վերը նշված գույքը: Այդ կապակցությամբ լրացուցիչ հիմնավորման կարիք ունի ՊՈԱԿ-ին ամրացված 24 մեքենաների առկայության պարագայում ևս մեկ մեքենայի հատկացման անհրաժեշտությունը (նկատի ունենալով ՊՈԱԿ-ի աշխատողների սահմանված թվաքանակը՝ 43 հոգի)։

	3. ՀՀ արդարադատության նախարարություն

	25․03․2021

	
	N 01/27.4/7285-2021

	«Անհատույց օգտագործման իրավունքով գույք 
հանձնելու մասին» ՀՀ կառավարության որոշման նախագծի 
վերաբերյալ
      Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Նկատի ունենալով այն հանգամանքը, որ ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:

